
 

 

 

 
 

ᐱᓕᕆᐊᕐᒧᑦ ᑐᒃᓯᕋᐅᑎ ᐸᖕᓂᕐᑑᕐᒥᑦ ᐃᒪᕐᒧᑦ ᓚᐃᓴᓐᓯᒧᑦ ᒪᓕᑭᒃᖢᒍ ᐃᒪᕐᒧᑦ ᓚᐃᓴᓐᓯ 

ᓈᓴᐅᑎ 3BM-PAN 1417. 

ᑐᑭᓯᑎᑦᑎᓂᖅ: ᐸᖕᓃᖅᑑᖅ ᑲᓇᑕᒦᑦᑐᖅ ᓄᓇᕗᒻᒥᑦ, ᓂᒋᖅᐸᓯᐊᓂᑦ ᑲᓇᖕᓇᖅᐸᓯᐊᓃᑦᑐᖅ ᐸᖕᓂᖅᑑᑉ ᑕᕆᐅᖓᑕ 
ᓯᓈᓂᑦ, ᐃᓂᖓ Latitude 66009’00’ N  ᐊᒻᒪᓗ Longitude 65040’34” W-ᖑᑉᓗᓂ ᕿᑭᖅᑖᓘᑉ ᑲᓇᖕᓇᖓᓂᑦ.  
ᑲᑎᖦᖢᒋᑦ, ᓄᓇᓕᐅᑉ ᑭᒡᓕᖓ 7.5 ᑭᓛᒥᑕ2-ᖑᔪᖅ.  2016-ᒥᑦ, ᐸᖕᓂᖅᑑᖅ 1,811-ᓂᒃ ᐃᓄᖃᓚᐅᖅᑐᖅ ᐊᒻᒪᓗ 
ᐃᒡᓗᕐᔪᐊᑦ ᐊᖏᕐᕋᕆᔭᐅᔪᑦ ᐃᓄᖕᓄᑦ 433-ᖑᑉᓗᑎᒃ.  
 
ᒫᓐᓇᐅᔪᖅ ᐃᒪᕐᒧᑦ ᓚᐃᓴᓐᓯ ᐳᒥᑦ-ᖃᖅᖢᓂ ᐃᒪᖅᑖᕐᓂᕐᒧᑦ ᐊᕐᕌᒍᑕᒫᖅ 74,000 ᑭᐅᐱᒃ ᒦᑕᓂᒃ ᐃᓱᓕᓐᓂᐊᖅᖢᓂᓗ 
ᓯᑎᐱᕆ 15, 2017-ᒥᑦ.  ᑖᒻᓇ type B ᐃᒪᕐᒧᑦ ᓚᐃᓴᓐᓯ #3BM-PAN 1417 (ᓄᑖᙳᖅᑕᐅᔪᒪᔪᖅ Type A ᐃᓱᒪᒋᓗᒍ 
ᐊᕐᕌᒍᑕᒫᖅ ᐃᒪᖃᐅᓯᕝᕕᒃ ᐅᖓᑕᐅᑦᑎᖃᑦᑕᕐᓂᐊᖅᑐᖅ 60,000 ᑭᐅᐱᒃ ᒦᑕᓂᒃ.) ᐱᖓᓱᓂᒃ ᐱᖁᑎᖃᖅᑐᖅ:  ᐃᒪᖅ, 
ᐊᒃᑕᑰᖅᑕᐅᔪᓂᒃ ᐃᒪᓕᕆᔾᔪᑎ ᐊᒻᒪᓗ ᐊᒃᑕᑰᖅᑕᐅᔪᓂᒃ ᐊᐅᓚᑦᑎᕝᕕᒃ.  ᓄᓇᓕᖕᒥᑦ ᐃᒪᖅᑖᖑᖃᑦᑕᖅᑐᖅ ᑑᕚᓪ ᑰᖕᒥᑦ, 
ᐃᒪᖃᕐᕕᖕᒦᖦᖢᓂ ᓄᓇᒃᑰᕈᑎᒃᑯᓪᓗ ᐃᒻᒥᖅᑐᖅᑕᐅᖃᑦᑕᖅᖢᑎᒃ ᓄᓇᓕᖕᒥᐅᑕᐃᑦ.  ᐊᒃᑕᑰᖅᑕᐅᔪᖅ ᐃᒪᖅ 
ᐱᓕᕆᐊᖑᖃᑦᑕᖅᑐᖅ ᐃᑯᒪᓅᖅᑐᒃᑯᑦ.  ᓄᓇᓕᖕᒥᑦ ᓯᑎᔪᑦ ᐊᒃᑕᑯᐃᑦ ᐊᒃᑕᑯᓄᐊᖅᑕᐅᖃᑦᑕᖅᑐᑦ ᑖᒻᓇᓗ 
ᑕᑕᑉᐸᓪᓕᐊᓕᖅᖢᓂ. 
 

ᐃᒻᒥᖅᑕᐅᖃᑦᑕᖅᑐᖅ ᐃᒪᖅ:  

ᐃᒥᖅᑕᐅᑎ ᐃᒥᖅᑐᖅᑕᐅᕕᖓ: ᓄᓇᓕᒃ ᓄᑖᒥᒃ ᐃᒥᖅᑐᖅᑕᐅᕕᓕᐅᖅᓯᒪᔪᖅ.  ᓄᑕᐅᙱᑦᑐᖅ ᑕᐃᒪᐅᔪᖅ ᓱᓕ 
ᑐᐊᕕᓇᖅᑐᖃᖅᐸᑦ ᐊᑐᖅᑕᐅᓂᐊᖅᖢᓂ.  ᓄᑖᖅ ᐅᑯᓂᙵᑦ ᐱᖃᖅᑐᖅ: 

1. ᒪᕐᕉᖕᓂᒃ ᓱᑉᓗᓕᖕᓂᑦ; ᒪᕐᕉᖕᓂᒃ ᐃᒻᒥᖅᑐᐃᔾᔪᑎᓂᒃ ᐊᒻᒪᓗ CT ᐃᒪᓐᓇ;  
a. CT ᖃᓄᑎᒋᓂᐅᖓ = 12 mg∙ min/L 

       b.    CT = ᑲᑎᓯᒪᔪᑦ * ᐱᕕᖃᕐᓂᖅ 
ᑲᑎᓯᒪᔪᑦ ᕿᒪᒃᑎᑦᑐᑦ ᑯᓘᕇ m/L-ᖑᒃᐸᑦ ᐊᒻᒪᓗ ᖃᖓᒃᑯᑦ ᐃᒪᖅ ᐊᒃᑑᑎᒑᖓᑦ ᑯᓘᕇᓐ-ᒥᒃ ᒥᓂᑦ-ᖑᔪᑦ.  

b. ᑯᕕᓂᖓ = 1,000 L/min 
c. ᐊᒃᑑᑎᓂᖓ = 12 ᒥᓂᑦ 
d. Baffle factor =1.0 

ᓇᓚᐅᑦᑖᖅᑕᐅᔪᖅ ᑯᕕᓂᖓ ᐋᖅᑭᐅᒪᔪᕐᒧᑦ 200,907 m3 ᐊᕐᕌᒍᑕᒫᖅ.  ᐃᒥᖅᑐᖅᑕᐅᑎᓪᓗᒋᑦ, CT ᓱᑉᓗᓕᒃ 
ᐋᖅᑭᒃᑕᐅᖃᑦᑕᖅᑐᖅ 15,000 ᓖᑕᓂᒃ ᐃᒪᖃᕐᓂᕐᒧᑦ.  

ᐃᒥᖅᑐᐃᓂᖅ ᐃᒻᒥᖅᑐᖅᑕᐅᕕᖕᒥᑦ ᐊᕕᒃᑐᖅᑕᐅᓯᒪᔪᖅ ᖃᑉᓯᐊᕐᔪᖕᓄᑦ ᐃᓗᐃᑦᑐᕈᑎᖦᖢᒍ.  ᑖᑉᑯᐊ ᐅᑯᐊᖑᔪᑦ: 

(1) ᑯᕕᖅᑕᐃᓂᖅ; (2) ᓴᓗᒪᐃᑦᑐᖅᑕᖃᖅᑕᐃᓕᑎᑦᑎᓂᖅ; (3) ᑯᓘᕇᓐᓕᖅᑐᐃᓂᖅ; (4) ᐃᒪᖃᐅᓯᕝᕕᒃ; (5) ᐃᒻᒥᖅᑐᐃᔾᔪᑎ 
ᓄᓇᒃᑰᕈᑎᓂᒃ; (6) ᑐᐊᕕᓇᖅᑐᖃᖅᐸᑦ ᐆᒻᒪᖅᑯᑎ; ᐊᒻᒪᓗ (7) ᐊᐅᓚᑦᑎᔾᔪᑏᑦ ᐊᒻᒪᓗ ᐱᖁᑎᒃᑲᓐᓃᑦ. 

 
ᐊᒃᑕᑰᖅᑕᐅᔪᒥᒃ ᐃᒪᓕᕆᔾᔪᑎ: 
 
ᓄᓇᓕᖕᒥᑦ ᐊᒃᑕᑰᖅᑕᐅᔪᒥᒃ ᐃᒪᓕᕆᖃᑦᑕᖅᑐᑦ ᐃᑯᒪᓅᖅᑐᖅ ᐃᒪᓕᕆᔾᔪᑎᒧᑦ.  ᓴᓇᔭᐅᒋᐊᓚᐅᖅᑐᖅ 2003-ᒥᑦ 
ᐊᐅᓛᓕᖅᖢᓂᓗ 2005-ᒥᑦ.  ᑭᐳᖃᑦᑕᖅᑑᓚᐅᖅᓯᒪᔪᖅ ᐊᔪᓚᐅᖅᑐᖅ ᖃᑉᓯᐊᕐᔪᐃᑦ ᐱᔾᔪᑎᒋᑉᓗᒋᑦ.  
ᐊᓯᐊᖑᖅᑕᐅᓚᐅᖅᑐᖅ “ᓈᒻᒪᒋᔭᐅᔪᖅ” ᐱᒋᐊᖅᑎᑦᑎᔾᔪᑎ ᒪᕋᕐᓚᓕᕆᓂᕐᒧᑦ ᐱᐅᓯᒋᐊᖅᑕᐅᓚᐅᖅᑐᖅ ᑭᐳᖃᑦᑕᖅᑐᒥᑦ.  
ᑭᓯᐊᓂ, ᖃᐅᔨᔭᐅᓚᐅᖅᑐᖅ ᑭᖑᓂᖓᒍᑦ, ᐋᖅᑭᒃᑕᐅᖕᒪᑦ, ᒥᒃᖠᒋᐊᖅᑕᐅᓚᐅᕐᓂᖓᓂᒃ ᓄᓇᓕᖕᒧᙵᐅᔪᒧᑦ; ᐊᒃᑕᑰᖅᑕᐅᔪᒥᒃ 
ᐱᓕᕆᐊᖃᕐᓂᐊᖅᑐᕆᔭᐅᑉᓗᓂ ᐃᖃᓗᓕᕆᕕᖕᒥᑦ ᐊᔪᙱᓐᓂᕆᔭᖓᑕ ᐅᖓᑖᓄᑦ.  ᐃᓚᓕᐅᑎᔭᐅᓇᓱᓚᐅᖅᑐᖅ 
ᐃᖃᓗᓕᕆᕝᕕᖕᒥᙶᖅᑐᓂᒃ ᓄᓇᓕᖕᒥᑦ ᐊᒃᑕᑰᖅᑕᐅᔪᒥᒃ ᐃᒪᓕᕆᓂᕐᒧᑦ ᑭᓯᐊᓂ ᐊᔪᓚᐅᖅᑐᖅ ᐊᒃᑕᑰᖅᑕᐅᔪᓂᒃ 
ᐃᒪᓕᕆᔾᔪᑎ. 
 
ᖃᓄᐃᑦᑑᓂᐊᕐᓂᕐᒧᑦ ᑎᑎᖅᑲᖅ ᐱᐊᓂᒃᑕᐅᓚᐅᖅᑐᖅ (ᔪᓚᐃ 2013) exp Services Inc.-ᑯᓐᓄᑦ ᑎᑎᕋᖅᓯᒪᑉᓗᒋᓪᓗ 



 

 

ᖃᓄᐃᑦᑑᓂᐊᕐᓂᖓᓄᑦ ᐃᓚᐅᑉᓗᑎᒡᓗ ᖃᑉᓯᐊᕐᔪᐃᑦ ᐃᓱᒪᒋᔭᐅᔪᑦ ᐱᓕᕆᐊᖃᕈᖕᓇᕐᓂᖓᓄᑦ; Membrane Bioreactor-
ᒥᑦ ᐱᖁᔨᓚᐅᖅᑐᑦ ᐊᖏᓗᐊᙱᑦᑑᓂᖓᓄᑦ (ᐃᓱᒪᒋᑉᓗᒍ ᐊᑐᕆᐊᖃᕐᓂᐊᕐᓂᖓ ᐅᑭᐅᖑᓕᕌᖓᑦ).  
ᖃᓄᐃᖓᓂᐊᕐᓂᖓᓂᒃ ᐱᓕᕆᐊᖃᖅᑎᓪᓗᒋᑦ, ᐊᑐᖁᔭᐅᔪᖅ ᐊᖏᓂᖓ ᐋᖅᑭᒋᐊᖅᑕᐅᓚᐅᖅᑐᖅ ᓈᒻᒪᒃᓯᑎᖦᖢᒍ 
ᐃᖃᓗᓕᕆᕝᕕᖕᒥᙶᖅᑐᑦ ᐊᒃᑕᑰᖅᑕᐅᔪᖅ ᐃᒪᖅ.  ᐊᒻᒪᓗ, ᐱᒻᒪᕆᐅᓂᖓᑕ ᐊᒃᑕᑰᖅᑕᐅᔪᓂᒃ ᐃᒪᓕᕆᔾᔪᑎᐅᑉ 
ᐊᐅᓛᕐᓂᕐᒧᑦ ᓯᑎᔪᓕᕆᓂᖅ ᐊᒻᒪᓗ ᓯᑎᔪᓂᒃ ᐊᒃᑕᑯᒃᑲᓐᓂᐅᔪᓂᒃ.  ᑕᒪᑐᒧᙵ ᑎᑭᐅᑎᓚᐅᖅᑐᑦ ᐊᑐᖅᖢᑎᒃ ᐊᖏᔪᓂᒃ 
ᓱᑉᓗᓂᒃ ᐊᔪᕐᓇᙱᓐᓂᖅᓴᐅᑎᑦᑎᔪᖅ ᐊᐅᓛᖅᑎᑦᑎᓂᕐᒥᒃ. 
 
ᐸᖕᓂᖅᑑᕐᒥᑦ ᐊᒃᑕᑰᖅᑕᐅᔪᒥᒃ ᐃᒪᓕᕆᔾᔪᑎ ᐊᐅᓛᖅᓯᒪᓕᖅᑐᖅ ᑕᐃᒪᙵᑦ 2015-ᒥᑦ ᐊᔪᙱᑦᑎᐊᖅᖢᓂᓗ.  ᐊᒃᑕᑰᖅᑕᐅᔪᑦ 
ᖃᓄᐃᓐᓂᖓ ᐱᐅᓂᖅᓴᐅᔪᖅ ᐊᒻᒪᓗ ᑎᑭᐅᑎᖃᑦᑕᖅᖢᓂ BOD5-ᒧᑦ ᐊᒻᒪᓗ TSS ᑲᑎᓯᒪᔪᓄᑦ <10mg/L/10mg/L).  
exp Services Inc.-ᑯ ᐃᓚᖃᖅᖢᓂ GE ᐃᒪᓕᕆᔾᔪᑎᒥᒃ ᐱᔭᐅᓯᒪᔪᖅ ᐊᔾᔨᖓᓂᒃ ᐱᔨᑦᑎᕋᐃᓂᕐᒧᑦ ᐊᑯᓂᐅᓂᖅᓴᖅ 
ᐃᑲᔪᐃᓂᐊᕐᓗᓂ, ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᑕᑯᔭᐅᙱᑦᑐᓄᑦ. 
 
exp-ᑯᑦ ᐱᓕᕆᐊᖃᓚᐅᕐᒥᔪᑦ �ᐋᒻᓚᐅᔪᒧᑦ ᓂᕆᐅᓇᙱᑦᑐᓂᒃ ᑯᕕᔪᖃᖅᐸᒧᑦ ᐸᕐᓇᐅᑎᒥᒃ (SCP) ᐊᒻᒪᓗ ᐊᒃᑕᑰᖅᑕᐅᔪᒥᒃ 
ᐃᒪᓕᕆᔾᔪᑎᒧᑦ ᐊᑐᖅᑕᐅᖔᕐᓂᐊᖅᑐᒥᒃ ᓂᕆᐅᓇᙱᑦᑐᒧᑦ ᐸᕐᓇᐅᑎᒥᒃ (BCP).  SPC ᐱᓕᕆᐊᖃᖃᑦᑕᖅᑐᖅ 
�ᐋᒻᒪᒃᑯᓐᓄᑦ ᐱᓕᕆᔩᑦ ᐅᐸᓗᐊᔭᕆᐊᖃᕐᓂᖏᓐᓄᑦ ᑯᕕᔪᖃᖅᐸᑦ ᐅᖅᓱᐊᓗᖕᒥᑦ (ᐊᔾᔨᕐᓚᖓᓂᒡᓘᓃᑦ).  BCP 
ᐊᒃᑕᑰᖅᑕᐅᔪᓂᒃ ᐃᒪᓕᕆᔾᔪᑎᒥᒃ ᐱᓕᕆᔨᓂᒃ ᖃᐅᔨᑎᑦᑎᖃᑦᑕᖅᑐᖅ ᖃᓄᐃᓕᐅᕆᐊᖃᕐᓂᐅᔪᓄᑦ ᖃᒥᑕᐅᓂᐊᖅᐸᑦ 
(ᐱᓕᕆᐊᖑᓂᐊᖅᐸᑦ) ᐅᕙᓘᓃᑦ ᐊᔪᓕᖅᐸᑦ ᐱᓕᕆᐊᕆᔾᔪᑎᐅᔪᖅ.  BCP-ᒧᑦ ᐊᑐᖅᑕᐅᔪᓗᒃᑖᕐᓚᐃᑦ ᑲᔪᓯᑎᑦᑎᔪᖕᓇᖅᑐᑦ 
ᐱᓕᕆᐊᖃᓗᒃᑖᕈᖕᓇᕐᓂᕐᒥᒃ; ᐃᓚᖏᑦ ᐃᓚᐃᓇᖏᓐᓂᒃ ᐱᓕᕆᐊᖑᓗᑎᒃ ᑭᓯᐊᓂ ᐱᔾᔪᑕᐅᔪᑦ ᐱᓕᕆᐊᖑᐊᓂᒃᐸᑕ.  
ᑕᒪᓗᒃᑖᕐᒥᑦ ᐊᑐᖅᑕᐅᖔᕐᓂᐊᖅᑐᒥᒃ ᐱᔭᕆᐊᖃᕋᔪᙱᑦᑐᑦ.  
 

ᐊᒃᑕᑯᐃᑦ ᐊᒻᒪᓗ ᓴᕕᖕᓂᒃ ᐊᒃᑕᑯᐃᑦ ᐃᓂᖏᑦ: 

ᐸᖕᓂᖅᑑᖅ ᒪᕐᕉᖕᓂᒃ ᐊᑉᓯᒪᔫᖕᓂᒃ ᐊᒃᑕᑯᖃᖅᑐᖅ.  ᓴᕕᖕᓄᑦ ᐊᒃᑕᑯᐃᑦ ᐊᒻᒪᓗ ᓄᓇᓕᖕᒥᙶᖅᑐᓂᒃ ᐊᒃᑕᑯᐃᑦ.  
ᓄᓇᓕᖕᒥᑦ ᐊᒻᒪᓗ ᐊᓯᖏᓐᓂᑦ ᐊᒃᑕᑰᖅᑕᐅᖃᑦᑕᖅᑐᑦ �ᐋᒻᓚᒃᑯᑦ ᐊᒃᑕᑯᖏᓐᓄᑦ, ᐅᐊᖕᓇᖅᐸᓯᖓᓂᑦ 
ᑲᓇᖕᓇᖅᐸᓯᖓᓃᑦᑐᖅ ᓄᓇᓕᐅᑉ ᐊᒻᒪᓗ ᐊᐅᔪᐃᑦᑐᖅ ᒥᕐᖑᐃᖅᓯᕝᕕᐅᑉ ᒥᒃᓵᓅᖓᑉᓗᓂ.  ᐊᒃᑕᑯᐃᑦ ᐊᕙᓗᐊᖃᖅᑐᑦ 
ᐋᖅᑭᒋᐊᖅᑕᐅᓯᒪᑉᓗᓂᓗ ᐊᑐᖅᑕᐅᓂᕐᒧᑦ.  ᐊᒃᑕᑯᐃᑦ ᐃᓂᖃᖅᑐᖅ ᓯᑎᔪᓄᑦ, ᓲᕐᓗ ᒪᕋᕐᓚᖕᓂᑦ ᐊᓇᕐᕕᖕᒥᙶᖅᑐᓂᒃ 
ᐱᓕᕆᐊᖃᕐᕕᖕᒥᑦ ᐊᒻᒪᓗ/ᐅᕝᕙᓘᓐᓃᑦ ᓂᕐᔪᑏᑦ ᑎᒥᖏᓐᓂᑦ.  ᐊᒻᒪᓗ �ᐋᒻᓚᒃᑯᑦ ᑲᑎᖅᓱᐃᖃᑦᑕᖅᑐᑦ ᑐᖅᑯᖅᖢᒋᓪᓗ 
ᐅᓗᕆᐊᓇᖅᑐᐃᑦ, ᓲᕐᓗ ᐸᑐᓖᑦ ᐊᒃᑕᑯᐃᑦ ᖃᓂᑕᖓᓃᑦᑐᒧᑦ ᐅᓯᑲᑦᑕᒡᕕᖕᓄᐊᖅᑕᐅᑉᓗᑎᒃ.  ᐊᒃᑖᑰᖅᑕᐅᔪᑦ 
ᒥᒃᖠᒋᐊᖅᑕᐅᖃᑦᑕᖅᑐᑦ ᐊᑐᖅᖢᑎᒃ �ᐋᒻᓚᒃᑯᑦ ᐊᒃᑕᑯᖏᓐᓄᑦ ᓄᓇᒃᑰᕈᑎᕐᔪᐊᓂᒃ, ᖃᑯᑎᒃᑰᖓᔪᒃᑯᑦ 
ᑕᐃᒪᓐᓇᐃᓕᐅᖃᑦᑕᖅᖢᑎᒃ.  2,350 ᑕᓐ-ᓗᐊᓂᒃ ᐊᒃᑕᑯᓂᒃ ᐊᒻᒪᓗ ᐊᓇᕐᕕᕋᓗᕿᓂᙶᖅᑐᓂᒃ ᐊᒃᑕᑰᖃᑦᑕᖅᑐᑦ 
ᐅᑭᐅᑕᒫᑦ.  �ᐋᒻᓚᒃᑯᑦ ᐱᔭᒃᓴᖃᖃᑦᑕᖅᑐᑦ ᖃᑉᓯᐊᕐᔪᖕᓂᒃ ᐊᒃᑕᑯᓂᒃ ᐊᐅᓚᑦᑎᓂᕐᒥᒃ, ᐃᓚᖏᑦ ᐃᓚᖃᕈᑕᐅᑉᓗᑎᒃ 
ᓄᓇᓕᐅᑉ ᓄᓇᖓᑕ ᐃᓂᖓ ᐱᔾᔪᑎᒋᑉᓗᒍ.  ᑭᓯᐊᓂ, ᐊᒃᑕᑯᐃᑦ ᑎᑭᐅᑎᓕᖅᑐᖅ ᐃᓂᖃᕈᖕᓇᕐᓂᕐᒧᑦ, ᐊᒻᒪᓗ ᓄᑖᒥᒃ 
ᐋᖅᑭᒋᐊᖅᓯᓂᕐᒧᑦ ᐊᒃᑕᑯᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐱᔭᕆᐊᖃᖅᑐᑦ. 

 
ᓴᕕᖕᓄᑦ ᐊᒃᑕᑯᐃᑦ ᐊᑭᑦᑎᐊᖓᓃᑦᑐᖅ ᐊᒃᑕᑯᐃᑦ ᐃᓂᖓᓐᓂᑦ ᐊᒻᒪᓗ ᐊᑉᓯᒪᑉᓗᑎᒃ ᐊᑉᖁᑎᒧᑦ ᑭᙵᐅᑉ ᑕᐅᓇᓂᐊᖓᓂᑦ.  
ᓴᕖᑦ ᐊᑉᓯᒪᐅᖅᑐᓗᒃᑖᕐᓚᐃᑦ ᐃᓂᓕᐅᖅᑕᐅᓯᒪᑉᓗᑎᒡᓗ.  ᐱᖁᑎᕐᔪᐊᓄᑦ ᐊᒃᑕᑯᓕᕆᓂᖅ ᓂᕆᐅᒋᔭᐅᔪᖅ 2020-2021-ᒥᑦ.  
ᑖᒻᓇ ᓄᑖᖅ ᐱᖁᑎᕐᔪᐊᓕᕆᓂᖅ ᐋᖅᑭᒃᑕᐅᓂᐊᖅᑐᖅ ᒥᒃᖠᒋᐊᖅᑎᑦᑎᓂᕐᒧᑦ ᐊᒃᑕᑯᓂᒃ ᐊᐅᓚᑦᑎᓂᕐᒨᖓᔪᓂᒃ ᐊᒻᒪᓗ 
ᐃᓱᒫᓘᑕᐅᔪᑦ ᓄᓇᓕᖕᒧᑦ.  ᐃᒪᕐᒧᑦ ᓚᐃᓴᓐᓯ ᐋᖅᑭᒋᐊᖅᑕᐅᓂᐊᖅᑐᖅ ᐱᖁᑎᕐᔪᐊᓂᒃ ᐱᓕᕆᐊᖅᑖᕐᓂᕐᒧᑦ. 
 


